Maktubm ken Pol raayin
eglizn Epez ki
Kupm mestn taar taadjeki
doobm gen dooy maktubm ken
Pol raayin eglizn €pez ki

Maktubm ara se Pol raan eglizn Epez ki ute
eglizge tun kuuy ken taa naar Turki ken borse.
Kaad ken se naan dangay ki (kon 3.1; kon 4.1).
Maaky maktubin ki se, taargen ken naan lee
dooydeno kaam mootn maakr) eglizge tun taa naar
gotn ara se, taargen maakn maktub ken ara se
tumden paac. Naan raan maktubm se jeege tun
ken Yaudge eyo. Ko taarin tap tapm naan je taada
se 00: Raa utu 'tusn nakgen maakn raa ki ute
kengen do naary ki paac kaam ji Isa al-Masi oo
naan 6o 'tedn gaarde (1.10). Ko taarin kuuy ken
Pol taad maakn maktubin ki ara se taad met taar
ken Yaudge ute Yaudge eyo dook tum tedga jee
Raage se. Taa naade 'booy kokrn naan se, naan
taadden ute nakge kaam moto: deet deet se egliz
tec aan goo ro debkilimi oo do se naan al-Masi;
gen k-dige se egliz tec aan goo bea oo al-Masi se
naan 60 ko ken gak bee se; gen k-motoge se aan
goo menda ute gaabina oo egliz se aan goo mend
al-Masi. Jee al-Masige jaay 'dookn ute naapa se ken
naade dookga ute al-Masi jaayo.

Pol ted'toose jeege tun Epez ki

1 Maktubm se maam Pol 60 m'raanseni, maam se
*Raa 60 je m'tedn *debm kaan naabm Isa al-Masi.
Maktubm se maam m'slsesin naase jee Raage tun
Epez ki ken tujki te ormse eyo oo ing dookki kalar
ute Isa al-Masi se. 2 Jn Bubjege Raa oo Mcljege Isa
al-Masi asen tedn beede 0o asen kedn lapia.

Bee ken Raa tedjeki ute doobm Isa *al-Masi
(Rm8.15-17,28-30)

3 K'toomki Raa, naan 60 Bubm Meljege Isa
al-Masi! Naan tedjekiga bee 0o edjekiga nakgen jiga
aak eyo paacn ken iino maakr raa ki oo tedjekiga
k'dookkiga kalar ute al-Masi. 4 Ken do dokin Raa
aalo te duni ey bort se, Raa beer toodjekiroga toodo
taa j'aki dookr) kalay ute Isa al-Masi taa j'aki tedn
jee *salal oo jee ok dim aak kus rode ki eyo naanin
ki. 5 Aan goo naan jejeki se, naan uunga kuun
doa do dokin tap 60, taa ajeki tedn j'aki tedn aan
goo geninge mala te doobm Isa al-Masi. Kese bo
naky ken naan maakin jen ro ki. ¢ Taa naan se
6o j'anki toomo gen been ken jiga aak ey se. Bee se
naan tedjesinki ute maraadina taa k'tedkiga kalary
te Goon maak-jena.

7 Raa dugjekiga dojege ute moosn Goonina,
taa te Goonin se naajege k'tedkiga kalan. Naan
tooljekiga *kusinjege oo naan ted bin se je ajeki
taadn bee naan ken den se. 8 Bee ken naan tedjeki
den se, tedjekiga naajege Kk'tedkiga jee jeel-taarge
ute jee jeel nakge. 9 Nakn ken maakin jen ro ki se
naan *taadjekiga metina. Kese 60 nakn ken naan
uuno doa je an tedin ute doobm Isa al-Masi, 19nakr
ken naan je teda se jaay kaadin aasga num, Raa utu



Epez 1:11 iii Epez 1:18

'tusn nakgen maakr) raa ki oo ute kengen do naar
ki paac kaam ji Isa al-Masi oo naan 6o tedn dode.

11 Raa ted nakge paac aan goo ken maakin jen
ro ki. Taa do dokin tap 60 naan uunga kuun
doa taa naajege j'aki tedn kalan te Isa al-Masi,
00 naan edjekiga bedjege maakn nakge tun jiga
ken naan ed jeenge tu se. 12 Bin se naajege ken
j'ondkiga kond dojege deet do Isa al-Masi ki se, ute
doobm naajege se 60 jeege an *nooko oo an toomo.
13Naasen 'tedkiga kalar te Isa al-Masi se, taa naase
'booykiroga booy taar ken met ki, kese 60 Labar
Jigan gen Isa al-Masi ken aaj jeege se. Ken naase
aalkiga maakse do Isa al-Masi ki oo 'tedkiga kalary
ute naan se, Raa tedsenga naky) j'ansen kaakr jeel
ro ki, kese 60 Nirlin ken naan taado oo utu ajesinki
ked se. 14 Naan jaay edjekiro Nirlin se, naan jejeki
taadn oo utu ajeki kedn nakn ken naan utu kedn
jeenge tu. Nakgen se jaay, j'utu j'adeki kor) se kaad
ken Raa utu ajeki kaajn mala mala. Taa naan se 6o
jeege an nooko oo an toomo.

Poleem Raa taa *eglizn Epez ki
(Kol 1.3-6,9-13; Plp 2.9-11)

15 Taa naan se 60 kaad ken jaay maam booy j'oo
naase aalkiga maakse do Meljege tu Isa ki oo 'jeki
jee Raage paac se, 16daayum ken maam jaay m'6aa
toom Raa taa naase se, maam m'tond metin m'on
eyo taa naase Kkici. 17 Jn Raa ken gen Meljege Isa
*al-Masi, naan 60 Raa Bubm ken *k'mookin gotn
baa se paac, naan 6o asen tedn naase aki tedn jee
jeel-taarge. Bin 6o naase aki jeel kokr Raa mala
mala. 18 Maam m'tond metin Kici taa asen tedn
maakse ki aki jeel nakgen jiga ken naase ing ondki

dose ro ki, taa naan se bo naan dayseno se. Jo
maam m'je se naase aki jeele maakrn nakge tun
jigan ken naan utu 'kedn jeenge tu se, naase kic
utu aki kor bedse. 19 Bin se, naase aki jeele naan
se debm ok toogo den aak eyo. Taa di ute toogin se,
naan lee noogjeki naajegen j'aalkiga kaal maak-
jege don ki se, taa toogry Raa se naan cir nakge
paac. 20 Raa, ute toogin se 60, duro al-Masi daan
yoge tu oo uun ondin do ji daamin ki maakr raa
ki. 21 Gotn se Isa al-Masi ing do *kodn Raage tu,
do *Bubm sitange tu, do maragge tu oo do nakge
tun baa se paac, maakn duni ken ara lo maaky
duni ken kuuy kic 60 nam j'an kond magal jaay an
cir naan se num, goto. 22 Deere, nakge paac Raa
edinsinga kaam jina oo Raa uun ondinga do nakge
tupaacoonaan tedin tedga do egliz. 23Egliz se naan
aan gooro Isa al-Masioonaan mala daayum utuing
maak ki. Taa Isa al-Masi se bee Raa paac se, utu
gotn naan Kki.

2

Naajege j'ankiga kaaja ute *al-Masi
(Kol2.12-13, 3.1-3; Tit 3.3-8)

1 Do dokin ken aalki te maakse do Isa al-Masi ki
ey se, naase aan goo jee ken ooyga kooyo maaky
*kusinse ki oo do nakge tun ken naase 'lee tedinki
jig ey se. 2Naase ingkiro bini kici kaad ken se naase
uunkiro taar *Bubm sitange. Naan 60 debm ken
utu ing os gaara daan maaky raa ute do naaya.
Naan 60 ken borse utu ing ted naaba maakr) jeege
tun baate tooky) taar *Raa se. 3Naajege paackic 6o
j'ingkiro aan goo naade oo do dokin se k'tedo nakgen

ken daa rojege jea oo daayum k'ting k'saapkiro do
nakge tun jig eyo ken maakjege jea. Bin se naajege
kick'tedkiro k'jee kusinge aan goo naade oo naajege
kic 6o jee ken Raa maakin ing taarin dojege tu.

4 Num garn Raa se naan 6o debm ecjjeki dojege
tu den bee eyo taa maak-je naan ken den olin naan
jejeki naajege se, > kaad ken jaay naajegen aan
go0 jee ooyga kooy maakr kusinjege tu se, naan
edjekiga kaaja ute Isa al-Masi; bin se naan aajjeki
se ute been sum. 6 Aan goo naajege k'tedkiga kalary
ute Isa al-Masi se, naan durjekiroga daan yoge tu
ute naana oo Raa se uun baanjekiga maakr) raa ki
ute Isa al-Masi gen kosn gaara tele. 7 Anum naan
tedjeki been se ute doobm Isa al-Masi, taa naan je
taadn jeege tun ken j'aden toojn do naar ki paac
se, oo naan 6o debm been den aak eyo.

8Raa aajse se te been sum ute kaal maaky naase
aalki don ki. Ken bin num kaajn ken naan aajse se
cer sum. Kese Raa mala 6o edsen kaajn ese. 9 Taa
naan se onte 'saapki ooki naase 'tedkiga nakgen
jiga b0 naan aajse, num gar naan se aajse Cer
sum; taa bin se nam kor toom ron eyo. 10 Deere,
naajege se Raa mala 60 tedjekiga. Naan 60 debm
ken edjekiga kaaja kiji ute Isa al-Masi, taa nakgen
jiga ken naan tond daapinoga daap do dokin se, taa
naajege j'anki korg teda.

Gotn *al-Masi ki se jeegen Yaudge ute Yaudge ey
se paac tum tedga kalan
(€b10.19-22)
11'Saapki tudo dokin se naasen ken Yaudge ey se
0o kaad ken se Yaudge se danse 0o: naase se jeegen
toj pond eyo; gan naade taad te *kojn pondo se le

kojn pond ken jikilimge lee toj se sum. 12'Saapki
tu kaad ken naane se, naase 'jeelki te al-Masi eyo.
Naase se mertge taa naarn gaan *Israclge tu. *Raa
se dooko te gaan Israclge oo taaddeno oo ute aden
kedn nakrj jiga oo naky) jigan naan baa kedn gaan
Israclge tu se, olse naase eyo. Taa naase mertge
00 dim jaay naase aki kond dose ro ki se, goto.
Naase 'tingki do *duni ki na6o 'jeelki Raa mal eyo.
13 Gan naasen ken do dokin 'dokki te Raa se borse

'paakiroga gooro ute kooy gen Isa al-Masi ken ooy
taa naase se.

14 Do dokin se naka aan goo durdur se, daaro
daan Yaudge tu ute jeegen ken Yaudge eyo. Naky
se 60 ken tedjeki jaay naajege k'jeki naap eyo. Gay
borse, te kooy Isa al-Masi do kaag ki se, durdur
daanjege tu se, naan tookinga naata. Jo jee kaam
di ese se tum tedga metjil kalay). Naan 6o debm
ken baanjekiro te toose daanjege tu. 15*Ko Taar ken
Raa edo *Musa ki ute nakgen naan taad oo gen teda
te doobin se, al-Masi toolinga naata. Naan ted naan
se taa tum Yaudge ute jee ken Yaudge ey se 'tedn
kalay. Borse, naade se tedga metjil jee kiji. Naan
6o debm ken 6aano ute toose daande ki. 16 Te kooy
naan ro kaag ki se, jee kaam di se naan okdenga
taasa ute Raa. Nakny ken olde jaay naade je naap
ey se, borse naan toolinga naata. 17 Naan 6aano ute
toose naase jeege tun Yaudge eyo ken dokki ute Raa
se oo naan baano ute toose kici Yaudge tun ken goor
te Raa. 18 Ute nakr ken al-Masi ted se, naajegen
Yaudge ute naasen Yaudge ey se ute doobm *Nirl
Raa ken kalar se, naajege j'onkiga doobm ken ajeki
kol gotn Raa ken Bubu.

19 Bin se, naase se mertge ey sum oo cekge eyo.

Naase se 'tedkiga gaan naarnge mala ute jee Raage
se. Taa naase 'tedkiga jeegen maakn bee Raa ki
aan goo naade. 20 Naase se aan goo kogen j'iin bea,
num ko j'uun metn bee ese se, naade 6o *jee kaan
naabm Isa al-Masige ute jee taad taar teeco taar
Raa ki. Gar Isa al-Masi se naan 60 ko ken gak bee
se. 21 Ute Isa al-Masi se bo bee se daar toogo oo iin
baa ute naanin raan, taa 'tedn *Bee Raa *salal gen
Meljege. 22 Aan goo naase 'tum 'tedkiga kalar te
Isa al-Masi se, naase 'tum 'tedkiga kalay ute jee
Raagen kuuy Kkici. Taa naase 'tedkiga Bee Raa ken
Nirlin an king maak Ki.

3

*Raa 6o je Pol 'taadn Labar Jiga gen Isa *al-Masi
se jeege tun Yaudge ey Kici
(Kol1.24-29,2.1-3; 1Pr1.10-12)

1 Taa di maam Pol ken j'okum dangay taa Isa
al-Masi taa naasen Yaudge eyo, 2 deere, naase
'booykiga naabm ken Raa edumsina taa m'an tedn
taa naase se. Naabm se Raa edumsin se ute beena.
3Nakn naan uun do do dokin gen teda ken naajege
*Kk'jeel metin ey se, naan taadumga metina. Taa
naan se bo maam m'raaynsen taargen kandum se.
4 Ken jaay 'dooykiga taargen se num, naase aki
'jeele nakrn ken Raa uuno do gen tedn te al-Masi
do dokin se, naan taadum maam m'jeelga metina.
5 Do dokin nakr) se Raa o1 taado te metin jeege tu
eyo. Num borse ute Nirl naan ken *salal se, naan
taadga metin *jee kaan naabm Isa al-Masige tun
salal se ute jeege tun taad taar teeco taar Raa ki.
6 Nakn ken jaay K'jeel metin ey se, borse k'jeelkiga

metina: taa naasen ken Yaudge ey kic 6o oxnkiga
bedse ute Yaudge, taa naase aalkiga maakse do
Labar Jiga gen Isa al-Masi ki. Borse naase 'tedkiga
aan goo daaro kalar. Bin se naky ken Raa utu kedn
jeenge tu ute doobm Isa al-Masi se, naase Kkic onkiga
bedse.

7 Raa se naan m'tedumga bee oo ute toogin se,
naan tedum m'tedga debm tedn naabina, gen taadn
Labar Jigan gen Isa al-Masi se jeege tu. 8 Maakr jee
Raage tu paac se, maam 60 m'ko kaam mootde. Ute
naan se kic 60 Raa tedumga bee 0o tedum m'tedga
debm taadn taarin gen Isa al-Masi ken been nar ey
se,dojeege tun Yaudge eyo. 9 Naan edumga naabin
taa m'taad tookn metn nakr jeege jeel metin ey se
jeege tu. Naan ken Mel-kaal nakge paac se, do
dokin se nakrn se naan o1 taad te metin nam Kki
eyo. 10 Anum borse ute *egliz se, Raa taad *kodn
Raage tu, ute nakgen ok toogo paacn maakr raa ki
se, ute doobm egliz se tooggen se jeele, Raa se naan
debm jeel-taara den aak eyo. 11 Kese 60 nakrn ken
Raa aal te duni ey tap 60, naan uunga kuun doa
gen tedina. Borse ute doobm Meljege Isa al-Masi se
nakr se naan tedinga. 12 Ute Isa al-Masi se naajege
k'tedkiga kalar taa j'aalkiga maakjege don ki. Taa
naan se bo naajege j'onkiga dojege oo ken k'baaki
baa gotn Raa ki kic 6o k'beerki ey paac paac. 13Bin
se bo maam m'taadseni m'oo maakse onte tuju taa
dubar ken maam m'sr) taa naase se. Dubar ken
maam m'dabar se been naase Kki.

Ter Pol eem Raa taa *eglizn Epez ki

14 Taa naan se 6o, maam m'srg naan Bubjege
tu Raa. 15 Naan 6o Bubm jeegen ken maakr raa

ki 0o gen jeegen do naar ki paac. 16 Deere, Raa se
naan magal aak eyo, oo naka paac kaam jina. Taa
naan se 60 maam m'tond metina taa Nirlin asen
kedn toogo maakse ki oo te naan se jaay naase aki
tedn jee toogo doobm naan ki. 17 On *al-Masi se
'king maakse ki taa naase aalkiga maakse don ki
se. Ter maam m'tond metin Kkici taa naase aki je
Raa oo aki je naapa. Bin se naase aki 'tedn jee toogy
doobm Raa ki aan goo kaagy iirin booy naary ki oo
daar toogo oo aan goo bee Kken j'iinin daar toog se.
18 Bin se maam m'je naase ute jee Raagen kuuy se,
naase aki kor jeel metn kando Isa jejeki oo maak-je
Isan do naajege tu se, ok nay gur ey se. 19Bin jaay
naase aki jeel maak-je al-Masi ken naan ok dose
ki se cir nakge paac oo on nakgen jiga ken maakr
maak-saapm Raa ki se 'doocn maak-saapm naase
Kkici.

20Taa Raa se naan o) ted nakge paac ute doobina
00 nakn naan ted se deel dojege oo nakgen naan
tedjeki se cir nakgen naajege k'jeki naan ajeki teda
00 nakgen se naan lee tedin ute toogin ken maak-
jege tu. 21 K'toominki taa bee ken naan tedn egliz ki
ute doobm Isa al-Masi se. On jeegen k'toojdega oo
ken j'utu j'aden toojn paac se daayum daayum an
toomo. *Amin.

4

K'tum k'tedkiga kalan
(Kol3.12-14; Rm 12.4-8; 1Kor 12.4-31)
1Taa naan se 60 maam ken j'skum dangay taa
Meljege se, m'dejsen m'oo: ingki aan goo ken *Raa
danseno doobin ki. 2 Maakr nakge tun naase aki
'tedn paac se, onte magalki rose, onki rose urlu oo

'tedki jee maakse deere oo aayki kaamse 'serkki
naapa oo 'jeki naapa. 3 Aayki kaamse okki taarse
kalar oo ute *Nirl Salal se ingki te toose ute naapa.

4 Jee aalga maakde paac do Isa *al-Masi ki se,
naade tedga aan goo daa ro kalar ute *Nirl Raa ken
kalay se. Bin se nakr ken Raa dayseno oo aki kond
dose do ki se kic 6o kalar) sum. > Naajege paac se
Meljege kalan sum oo paac se k'dooyjeki te doobm
taar Raa kalan sum oo k'paacki se *k'batizjeki te
doobm kalar) sum kici. 6 Raa se naan kalan sum
00 naan bo Bubm jeege paac, naan ing dojege tu
paac, naan ted naaba maakjege tu paacoonaan ing
daanjege tu paac.

7Num te al-Masi se Raa se tedjenkiga bee den aak
eyo, oo narnanaraXkic 60 naan edin naabin kaam do
ron rona. 8 Aan goo ken k'dooy maakr) Kitap ki ken

taadoo:
Ken naan jaay ook baa raan se,

naan ciro jee taamooyinge oo tok baandeno ute
naana.

Ter naan sd nakgen bee jeege tu.™

9 Taar ken taad oo: «Naan ook baaga raan se» je
deekr) oo dio? Kese je deekr) oo naan booy baadoga
do naay ki ara. 19 Debm booy 6aado do naay ki se
b0, naan se 60 ken ok terl baaga maakr raa ki raan
taa goto baa se paac, naan utu. 11 Naan 60 debm
nig naabin jikilimge tu gen teda. Jee metinge naan
tedden jee kaan naabinge, kengen metinge naan
tedden jee taad taar teeco taar Raa ki, jee metinge
naan tedden jee baa wookr Labar Jiga, oo kengen
metinge naan tedden jee gaam jeege oo jee kuuy le
jee dooy jeege. 12 Raa ted naan se taa noogr jee

* 4:8 Aak KKR 68.19.

Raage 'tedn kaasn naabm Raa, taa jee Raagen ken
tedga aan goo ro al-Masi se 'ziidn baa ute naande.
13Binjaaynaajege j'aki tum tedn kalar taa naajege
j'aalkiga maakjege do Goon Raa ki oo K'jeelinkiga.
Te naan se jaay naajege j'aki kaasn jee Raagen
mala mala aan goo al-Masi.

14 Bin se, j'aki kon tedn aan goo gaangen seem
ey sum. Taa naan se jeegen aan jeege dal se
ajeki kory derl gen kuun taargen ren ren se eyo,
00 j'aki koy tedn aan goo nakgen do maane ken
kuulu tuun baanden taa toogo kaam ara kaam ara
se eyo. 15 Num gar 'taadki taar met ki ute naapa oo
ute maak-jea, taa j'utu j'aki kaasn aan goo al-Masi
mala, naan ken do jee Raage. 16 Naan 60 debm
tus jeenge paac tum teddenga tedga aan goo daa ro
kalar. Aan goo ro debkilim ken taa sedinge tumde
ute naapa se, ken debkilimi jaay paac ron lapia se
teepe oo ute jee Raage kic 60 tec bini, ken naade
jaay je naapa se ted bee baa ute naande.

Kaajn ken naajege j'onki te *al-Masi
(Kol 3.1-16; Gal 5.10-25)

17 'Booyki taar maam m'asen taad se ute ro
Meljege m'deeksen m'oo: onte 'kingki aan goo jee-
gen jeel Raa mal ey se. Taa nakgen naade injg saap
ro ki paac se nakgen ren ren cere. 18 Maak-saapm
naadege se maak-saapm jig eyo, oo kaajn ken jaay
Raa ed jeenge tu se, naade ok eyo. Taa naade se
tedga jee do morggge oo dim tap 60 naade jeel eyo.
19 Ken ted naky *kusin kic 60 dodege dirinden eyo,
naade on rodege 60 gen je mendge ute gaabge.
Naade ted naky) sokonge oo tedin baa ute naande sak
sak.

20 Gar naase se, king tec bin se doobm al-Masi ki
se k'dooyseno te eyo. 21 Deere, naase se k'taadsen
'booykiga taarina oo 'tedkiga kalar te Isa al-Masi
00 k'dooysenga ute taar met ki gen Isa. 22 Ken bin
num kingsen do dokin se 'respki naatn. Do dokin se
naase ingki 60 gen saapm do nakge tun jig eyo kalin
ki oo maak-saapsegen jig ey se lee tedsen naase jee
derlge. Garg borse kingsen do dokin se 'respki aan
goo kal koono ken K'j'ood k'j'undin naatn se. 23 dnki
Raa 6o asen terl maakse oo asen kedn maak-saapm
kiji. 24 Aan goo iinkiga num 'tuuski kal kiji se,
naase kic 'tedki aan goo jikilimgen kiji. Jikilimgen
kijin ese se, kese Raa mala 60 teddeno aan goo ken
naan jen ro ki: oo taar met ki se tedden naade tedga
jee *salal oo jee ted nakge te doobina.

25Taa naan se taar-koobo se resnki naata oo nana
narna kic 6o taad taar met ki naapin ki, taa naajege
se k'tedkiga aan goo daa ro kalan. 26 Ken 'tedkiga
maak-taara se, onte 'konki maak-taara se asen kol
aki tedn kusina. Ken bin num onte 'toodki ute
maak-taarse maakse ki. 27 Inte konki doobo *Bubm
sitange tu. 28 Jee foogge se mootn j'onte boogo num
gar j'aay kaamde k'ted naaba ute jidege mala gen
kosde oo taa k'kor) dim j'an noogy) jeegen ok dim ey
se kici. 29 Taar ing kus se onte 'teecn taarse ki, num
'taadki taargen jiga ken 'moogrn jeege oo aden tedn
jee bee doobm Raa ki baa ute naande. Bin num
ken aki taadn taara se, 'taadki taar ken kor dejn
jeegen lee booysen taarse se. 30 Nirl Salal ken Raa
edsen se, onte 'tujinki maakina taa Nirl Salal ese
bo ken tedsen naase 'tedkiga jee Raage. Naan se 60
ken 6ii kalay utu ajeki kaajn mala mala. 31 Taar

maak-taara se oodinki naatn maakse ki, onte 'tedki
taamooyo ute nam, maakse onte taarse do nam
ki, onte 'mooyki ute naapa, onte 'maajki nam oo
kusina paac se, oodinki naatn maakse ki. 32 Anum
'tedki bee ute naapa oo ecjki do naapge tu. Okki
naagn naapge aan goo ute al-Masi, Raa toolsenga
kusinsege se.

S

J'ingki gotn woara
(1Tes4.1-8; 1Kor 6.9-11)

1 Ingki aan goo king gen *Raa, taa naase se
'tedkiga geningen ken naan jede. 2 Ingki te
maak-jea aan goo *al-Masi jejeki, naan ken on ron
o0y taa naajege oo ed ron *serke oo serkn naan se
tec aan goo itir oot nijim Ken tool Raa Ki.

3 Borse naase 'tedkiga jee Raage se, onte 'jeki
mendge oo mendge le onte je gaabge, onte 'tedki
nakn ken asen tujn naan Raa ki, onte 'tedki jee tam-
age oo nakgen bin se, maanin kic 6o onte 'kooski.
4 Nakn sokonge ute nakgen jig eyo ute taargen gen
taad ey se, onte 'kooski maanina. Num gar naase
se 'toomki Raa. > 'Jeelki jee je mendge ute jee je
gaabge, jee ted naky ken tujde naan Raa ki, ute jee
tamage se kor) kend maakr) gaar al-Masi ki eyo 0o
ute gen Raa ki eyo. Taa jee tamage se, tama se
teddenga aan goo maragde.

6 dnte 'konki jeege asen derl ute taargen ren ren
se. Nakgen bin se 60 ken ol Raa maakin taarina
do jeege tun baate tookr taarin se. 7 ]ee bin se
onte 'kolki dose maakr) taardege tu. 8 Taa do dokin
se naase ingkiro maakr got ken oodo, num borse

se 'tedkiga kalan ute Mcljege se naase 'baakiroga
maakr got ken wooro. Bin se ingki aan goo jeegen
ing maaky got ken wooro. 9 Taa gotn woor se ted
jeege ted naky) bee, naky ute doobina oo ken met Ki.
10'Saap onki naky jiga ken tool Meljege tu. 11 Onte
'kolki dose maakrn naabm jeege tun ted nakgen ren
ren maakrn gotn ken ood se. Num garn nakdegen
jig ey se 'taaddesinki tal tal. 12 Taa jee se nakgen
naade tedin oyin koy se ken j'uunga maanin kic 60
ol sokon 'tooljeki. 13 Gar) nakgen naade ted se jaay
metin teecga oo baado gotn woor se j'aak k'jeelde tal
tal, 14 taa nakn baadoga gotn woor se naan tood tal.
Taa naan se 6o jeege taad oo:

Naai debm ken 'tood tood bi se iini,

'dur daan yoge tu,

00 al-Masi ai woor goto.

15 Ken bin num ing ondki kondo onte kingki aan
goo jee derlgen jeel dim ey se. Num gay ingki
aan goo jee metekge. 16 Taa borse goto tujga, bin
se daayum ken kaadin jaay utu se, naase aayki
kaamse 'tedki nakn jiga. 17 Onte 'kaanki rose
dala, num gan aayki kaamse booy okki naky ken
Meljege maakin jen ro ki. 18 Onte kaay 'koonki
ey num kaaye koono se asen tuju. Num gar onki
*Nirl Salal 60 asen doocn maakse. 19 Taa naan
se naase paac aarki kaagen gen toom Meljege, gen
magal Raa oo kaagen se aardeki ute toogn Nirl
Salal, kaagen se aardeki ute maakse paac gen de
Meljege. 20 Daayum taa nakgen se paac se 'toomki
Raa Bubu ute ro Meljege Isa al-Masi.

King mendge ute gaabdege doobm *al-Masi ki
(Kol3.18-4.1; 1Pr 2.18-25, 3.1-7)

21 Naasen paacn 'tookkiga taar al-Masi se, 'booy
uunki taar naapa. 22 Naase mendge se 'booy uunki
taar gaabsege aan goo ken naase lee 'booy uunki
taar Meljege. 23 Taa gaaba se naan 60 do mendin ki
aan goo al-Masi do *egliz oo egliz se le aan goo ron
mala oo naan 60 Debm Kaajina. 24 Aan goo egliz
'booy uun taar Isa al-Masi se, mendge kic k'booy
k'j'uun taar gaabdege do nakge tu paac.

25 Naase gaabge kic 'jeki mendsege aan goo
al-Masi je egliz bini on ron ooy taa naan se. 26 Naan
tedin naan se taa naan je an tedin naan 'tedn *salal
00 naan *tug daapin ute taarin aan goo maan ken
tug daap nakge aak bee se. 27 Naan je egliz ade baa
naanin ki se, ken j'aakinga kic 60 j'an toomo, dim
aak kus tap 60 ron ki goto, aak bee walak walak oo
ok tuju ron ki eyo. Naan je egliz se 'tedn salal oo ok
taar dim ing kus ron ki eyo. 28 Bin 60 gaaba Kkic 'je
mendina aan goo ron mala, taa debm je mendin se
je ro naan malina. 29 Bii kalar) nam tap 60 baat te
ron eyo, num gar ron se naan ulina oo saap do ki,
aan goo Isa al-Masi ken saap do egliz ki se. 30 Taa
naajege paac se k'tum k'tedkiga rona. 31 Taa Kitap
taad oo: Taa naan se 6o, gaaba 'teecn kon kon ute
bubina oo baa tum ute mendina oo naaden di se tum
ted daa ro kalan.® 32 *Metn taar k'jeel metin ey ese
se, magal aak eyo. Maam m'taadsen naan ese se
m'je taadn metn taar al-Masi ute gen egliz. 33Bin se
naase gaabge se nana nana kic 60 'je mendina aan
goo ron mala oo mendge se nana nara kic 6o n'sook
gaabin ki.

* 5:31 AakJen 2.24.

6

King gaange ute kendege oo ute bubdege
1 Gaange, 'tookki taar kensege ute gen bubsege,
kese 6o nakn doobin ki ken Meljege jea. 2 Taa Kitap
taad 00: 'Sook koi ki ute bubi ki.* Kese 60 taar ken
Raa taad deet deet oo j'anki teda oo ken K'tedinkiga
num naan ajeki tedn nakry jiga. 3 Bin se naai 'ting

dsna do naan ki te maak-raapo.t

4 Naase bubm gaange se, onte 'tujki maaky
gensege, num gar gensege se aakdeki dodege tu
00 'dej onddeki doob ki aan goo doobm ken Meljege
taadseni.

Bulge ute meldege

5 Naase bulge se 'tookki taar melsegen do naary
ki, 'sookdeki, 'beerdeki oo 'teddeki naabdege ute
maakse paac aan goo ken naase 'tedki *al-Masi
ki. 6 'Teddeki naaba naande ki sum eyo, aan goo
naase 'jeki jikilimge 60 asen toomo. Num 'teddeki
naaba aan goo naase 6ul al-Masige oo 'tedinki te
maakse paac aan goo ken *Raa maakin jen ro ki.
7'Teddeki naaba ute maakse paac aan goo naase
'tedki naabm Meljege, num aan goo gen jikilimge
eyo. 8 Taa naase 'jeelki ken nam 6ulu Io 6ul eyo
kic 60 onte 'dirigki taa debm tedn naabm jiga se,
naabin jiga ken naan ted se utu an Kkoyin gotn
Mzeljege tu.

9 Naase meldege se kic 'tedki bee 6ulsege tu, onte
'dabardeki. JOnte 'dirigki taa naase ute bulsege se
paacki se Melse 6o kalan ken maaky raa ken ese
sum. Naan ken debm beer nam eyo.

* 6:2 Aak Ekz 20.12. T 6:3 AakDt5.16.

Nakgen ken Raa sdjeki gen kudn booro ute *Bubm
sitange

10 Borse se maam m'je m'nay taaruma: okki
maakse toogo ute toogn gen Meljege, taa Meljege se
toog cir nakge paac. 11 'Dirinki jisege tu nakgen
ken Raa edsen gen tedn booro oo okinki jiga, taa
ken Bubm sitange asen derl kic 6o ute naan se
naase aki 'daar toogo. 12 Kudn boor naajege se
ute jikilimge eyo, num kudn boor naajege se ute
sitange ken utu ting daan maakr raa ute do naana,
naade se 60 ken utu ing maaky got ken oodo 00 ok
toogo do jeege tu se. 13 Taa naan se 'dirinki nakgen
ken Raa edjeki gen kudn booro ute sitange se, taa
ken boor se tedga oon kic num, naase aki 'daar toogo
oo aki koy kaan eyo. 14Bin num iinkiraan oo 'taadki
taar met ki, taa taar met ki se naan aan goo kol
maaky ken asgarge lee dookn maakdege oo 'tedki
nakgen ute doobina taa nakgen ute doobin se tec
aan goo debm uus saapo. 15'Lee 'taadki Labar
Jigan ken edlapijeege tu, naan se tecaan goojeegen
tol saa jedege tu. 16 Do daayum aalki maakse do
Meljege tu Isa *al-Masi ki; kese aan goo uun darga
6o ji ki. Bin se gaan k'pendekgen k'toldenga tol
poodn jaay Bubm sitange je ansen toob se, darga
se gaasn gaan k'pendekge se asen kory eyo. 17Kaajn
ken Raa aajse naase se, tec aan goo laatn asgargen
lee tond dodege tu jaay lee boobde gotn boor ki se.
Uunki taar Raa se jisege tu, naan se 60 aan goo
gord-jerl ken *Nirl Salal edseni.

18 Daayum 'tondki metn Raa oo ken aki tond meta
Io aki keem Raa se, onki Nirl Salal 6o asen toodo.
Daayum ingki zeere oo 'tondki metn Raa taa jee

Raage paac. 19'Tondki metn Raa taa maam Kkici taa
Raa se am kedn jeel m'an taadn taara kic 60 m'beer
eyo oo kese bo Labar Jigan gen Isa al-Masi ken
*k'jeel metin ey se. 20 Taa naan se 6o borse maam
j'okum m'utu m'ing dangay ki ara goo Isa al-Masi ki
gen taadn taarin se jeege tu. Bin num naase 'tondki
metn Raataamaama, taa ken m'taadn taarin kic 6o
m'beer eyo.

Pol edden labarina oo tedden toose

21Tisik, genaajegen ken maam m'jena oo ken ted
naabm Isa *al-Masi ute doobin se, naan 60 asen
baa taadn labaruma oo ute naan se naase aki 'jeel
kici naabum ken maam lee m'teda. 22Maam m'slin
gotse ki tap 60 taa naan asen baa taadn labarje oo
asen baa kedn kaay kaama kici.

23 On Raa Bubu ute Meljege Isa al-Masi se asen
'kedn toose oo maak-jea oo asen tedn naase aki kaal
maakse paac do Raa ki. 24Jn Raa 'tedn beena jeege

tun paacn je Meljege Isa al-Masi ute maak-je ken
narp ey se.

